
Xülasə: Məqalədə orta məktəbin səkkizinci sinifində kimya kursunda frontal laboratoriya 

işlərinin hazırlanması və aparılması üçün bir metodika verilir. Məlum olub ki, 

frontal laboratoriya işlərinin sistemli aparılması şagirdlərin idrak fəaliyyətinin 

inkişafına səbəb olur. 

Açar sözlər: kimya eksperimenti, frontal laboratoriya işi, bilik, bacarıq. 

 

Kimyanın tədrisi prosesində şagirdlərin dərketmə   fəallıqlarının inkişaf 

etdi-rilməsi müasir dövrdə həll olunması tələb olunan əsas problemlərdən  biridir. 

Şagirdlərin dərketmə marağı onların dərketmə fəallığı ilə ifadə olunur. Şagirdlərin 

kimya dərslərində dərketmə fəallıqarının inkişafı təlimin müxtəlif forma və 

metodlarından istifadə etməklə həyata keçirilir.Bunlara kimya eksperimentinin 

müxtəlif növlərinə aid təcrübələrin aparılması, çalışma məsələləri, eksperimental 

məsələlər, fərdi, qrup və frontal tapşırıqların icrası, didaktik oyunlar, proqram 

materialının dərinləşdirilmiş öyrədilməsi və s. aiddir. 

Orta məktəbdə şagirdlərin kimya biliklərini dərketmə fəallıqlarının 

yüksəldil-məsinə   kimya eksperimentinin müxtəlif növlərinin təşkili və 

aparılması ilə nail olmaq mümkündür. 

Səkkizinci sinifin kimya kusunda  tətbiq olunan frontal laboratoriya işləri 

təlim prosesinin zəruri tərkib hissəsi sayılır. Frontal laboratoriya işləri müəllimin 

apardığı nümayiş təcrübələri ilə şagirdlərin apardıqları praktik işlər arasında əlaqə 

yaradır. Səkkizinci sinifin kimya kursunda frontal laboratoriya işləri   yeni tədris 

materialının mənimsənilməsi, keçilən materialın təkrarı və ümumiləşdirilməsi,  

mövzulara dair biliyin qiymətləndirilməsi məqsədi ilə aparılır. 

Frontal laboatoriya işləri müəllimin rəhbərliyi ilə bütün siniflə aparılır. İşin 

gedişində  şagirdlər kimyəvi maddələrlə davranmağı, təcrübələrdə istifadə olunan 

cihazları quraşdırmağı və digər avadanliqlardan istifadə etməyi öyrənirlər. Frontal 

laboratoriya işləri şagirdlərin müstəqil icra etdikləri praktik işlərdən fərqli olaraq 

dərsin sonunda sinifin şagirdləri ilə birlkdə müzakirə olunur. 

Frontal laboratoriya işləri müxtəlif əlamətlərinə görə təsnif olunurlar: 

* tədris materialının məzmunu; 

* işin təşkili forması; 

* davam etmə müddəti ; 

* didaktik məqsədi və vəzifələri: 

Səkkizinci sinifdə tədris materialının məzmununa uyğun olaraq  frontal 

laboratoriya işləri aşağıdakı kimi təsnif oluna bilər: 

1. fiziki və kimyəvi hadisələrin müşahidə olunması. 

2. Qeyri-üzvi birləşmələrin siniflərinin öyrənilməsi. 

2. Kimyəvi reaksiyaların əlamətləri və sürətinin müşahidə olunması. 

3. Kimyanın əsas qanunlarının öyrənilməsi. 

4. Maddələrin aqreqat halının öyrənilməsi. 

5. Elektrolitlərin dissosiasiyasının öyrənilməsi. 

6. Duzların hidrolizinin öyrənilməsi 

Frontal laboratoriya işinin təşkili və aparılması şifahi və ya yazılı təlimat 

əsasında ola bilər..  Frontal laboratoriya işləri qısa müddətli ( 5-15 dəqiqə), bir 

saat ( bir dərs), iki saat( iki dərs) davam edə bilər. 

Frontal laboratoriya işləri aşağıdakı   məqsədlərlə aparılır: 

* yeni təlim materiaının öyrənilməsi; 

* əvvəl öyrənilmiş təlim materialının təkrarı, ümumiləşdieilməsi, 

sistemləşdiril-məsi; 

* şagirdlərin bilik. Bacarıq və vərdişlərinin formalaşdırılması; 

* şagirlərin bilik və bacarıqlarının yoxlanılması: 

* fənnə dair biliklərin mənimsənilməsi və tətbiq emək bacarıqlarınin inkişaf 

etdirilməsi. 

* yaradıcı fəaliyyətin forşalaşması 

Təlimin əsas vəzifələrindən biri şagirdlərin kimya dərslərində qazandıqları 

bilik-ləri tətbiq etmək bacarıqlarının formalaşmasıdır. Şagirdlərin biliklərini tətbiq 

etmək bacarıqlarının səviyyəsi onların təlim materialını necə mənimsədiklərini 

müəyyən etməyə imkan verir. Müəllimlərin iş təcrübəsi ilə tanışlıqdan məlum olur 

ki, bir çox hallarda müəllimlər yalnız təlim materialını şagirdləirə öyrətməklə 

kifayətlənirlər. Öyrətdikləri materialın şagirdlərin müxtəlif şəraitdə necə tətbiq 

edəcəklərinə əhəmiyyət vermirlər. Şagirdlərin öyrəndikləri bilikləri tətbiq etmək 

bacarıqlarının inkişaf etdirilməsi sistemli xarakter almalıdır. 

Frontal laboratoriya işlərinin aparılmasının idarə olunması müəllim və 

şagird xarakterindən asılı olaraq aşağıdakı  metodlarla həyata keçirilə bilər; 

* reproduktiv; 

* illustrativ; 

* evristik. 

Frontal laboratoriya işlərinin reproduktiv metodla aparılması prosesində 

şagirdlərin fəalyyəti müəllimin fəaliyyəti ilə uzlaşır.Müəllim şagirdlərin işini 

təşkil edir və istiqamətləndirir. Belə ki, laboratoriya təcrübəlrinin aparılması üçün 

tləb olunnan resursların hazırlanması, maddələrlə və qurğularla davranmaq 

qaydaları, tteöniki təhlükəsizlik qadalarına əməl olunmasına dair izahat verir. 

Sonda işin nəticəsini siniflə müzakirə edir və qiymətləndirir. 

Frontal laboratoriya işlərinin aprılmasında illüstativ ( lat. Illustrotio - əyani 

təsvir) metod tətbiq olunduqda müəllimin izahı təcrübələr ilə müşayiət olunur. 

Müəllimin fəaliyyəti şagirdlərin laboratoriya işlərini icra etmələrinə istiqamət 

verməkdən ibarətdir. Şifahi rəhbərlik yazılı təlimatla da əvəz oluna bilər. 

Şagirdlərin təlimat əsasında təcrübələri aparmaları   üçün onlar işə dair həm nəzəri 

və həm də praktik haırığa malik olmalıdırlar. 

Məktəb təcrübəsində illustrativ metod geniş tətbiq olunur. Bu metod qısa 

müddətdə şagirdlərin zəruri bilik və bacarıqlara yiyələnmələrinə, onların dərketmə 

fəallıqlarının inkişafına kömək edir. 

Frontal laboratoriya işlərinin idarə olunmasında tətbiq olunan qismən axtarış 

- evristik (lat. evristika-tapdım) metod şagirdlərin dərketmə aktivliklərinin yüksək 

olması ilə xarakterizə olunur. Burada şagirdlərə yalnız işin mövzusu və qısa planı 

verilir. Şagirdlər işi müstəqil icra edir və nəticə çıxarırlar. 

Frontal laboratoriya işlərində  şagirdlər eksperiment vasitəsilə maddələrin 

çevrilməsini öyrənirlər.Onlar aktiv dərketmə fəaliyyətinə qoşulmaqla kimyəvi 

hadisənin mahiyyətinə nüfuz edərək mənimsənilən materialı sonrakı fəaliy-

yətlərində istifadə edirlər.Kimya dərslərində şagirdlərin dərketmə fəallıqlarının 

inkişaf etdirilməsində nümayiş eksperimenti mühüm rol oynayır.Kimyadan 

nümayiş eksperimentlərinin aparılmasının əsası VII sinifdə qoyulur. 

Kimya eksperimenti həm öyrənmə obyekti və həm də öyrənmə vasitəsidir.   

Kimya eksherimenti özündə dərketmə, tərbiyə və inkişafetdirici funksiyaları 

daşıyır. Orta məktəbin kimya kursunda şagirdlərin dərketmə fəallıqlarının 

formalaşmasında kimya eksperimenti müstəsna əhəmiyət kəsb edir. Kimya 

fənninə dair şagirdlərin bilikləri kimyəvi anlayışlar, nəzəriyyə və qanunlara 

əsaslanaraq, hesablama məsələlərinin müxtəlif tiplərini həll etmək, təhlükəsizlik 

texnikası qaydalarına əməl etmək, sadə cihazları quraşdırmaqla kimya 

eksperimentini aparmaq, müşahidə etmək və nəticə çıxarmağı  bacarmaq və s. ilə 

müəyyən  olunur. Təlim prosesində şagirdlərin bilik və bacarıqları  nəzəriyyə ilə 

praktikanın vəhdəti əsasında dərinləşir,  onlar arasında mürəkkəb əlaqələr yaranır. 

Kimya eksperimenti kimya tədrisində nəzəriyyə ilə praktikanın əlaqəsini 

həyata keçirən mühüm təlim metodudur.  Məktəb kimya kursunda kimya 

eksperimenti yalnız tədqiqat metodu, yeni bilik mənbəyi olmayıb, həm də 

özünəməxsus öy-rənmə obyektidir. 

Kimya eksperimenti şagirdləri yalnız hadisənin özü ilə deyil, həmçinin 

kimya elminin metodları ilə tanış edir.Tədris prosesində yaxşı seçilmiş təcrübələr 

nəzəriyyə ilə praktikanın əlaqəsini əyani şəkildə əks etdirməyə imkan verir, kimya 

elminin qanunlarının həqiqiliyinə və elmi uzaqgörənliyinin mümkünlüyünə inam 

yaradır. 

Kimyadan frontal laboratoriya  təcrübələrinə müəllim və şagirdin fəal 

qarşılıqlı təsiri prosesi kimi baxmaq olar. Eksperiment  təlim prosesində 

müəllimin şagirdləri müəyyən bilik, bacarıq və vərdişlər sisteminə  yiyələnmələri 

üçün göstərdiyi yaradıcılıq fəaliyyətidir. Orta məktəbdə səkkizinci sinifin kimya 

kursunda şagirdlərdə maddələr, onların çevrilmələri və bu çevrilmələrin idarə 

olunmasının qanunauyğunluqlarına dair anlayışların formalaşması, onların 

apardıqları təcrübələr və müşahidələri əsasında reallaşır. 

Bununla belə frontal laboratoriya təcrübələrin gedişində müşahidə olunan 

kimyəvi hadisələrin mahiyyətini izah etməyi bacarmaq üçün şagirdlərdən 

nəzəriyyə və qanunları dərindən bilmələri tələb olunur. 

А.Д.Кулиев,    Г.Я. Мехтиева 

Развитие позновательной деятельности учащихся в процессе организации и 

проведения фронтальных лабораторных работ в курсе химии восьмого класса 

 

РЕЗЮМЕ 

 

В работе дается методика подготовки и проведения фронтальной 

лабораторной работы в курсе  химии восьмого  класса средней школы. 

Установлено, что систематическое проведение фронтальных лабораторных работ 

приводит к развитию позновательной деятельности учащихся. 

 

Ключевые слова: химический эксперимент, фронтальна лабораторная 

работа,знания, умения. 

Development of cognitive activity of students in the prosess of organizing and 

carrying out frontal laboratory work in thecourse of chemistry of the cighth class 

 

SUMMARY 

 

The paper provides a methodology for the preparation and conduct of frontal 

laboratory work in the course of chemistry in the eighth grade of secondary school. It was 

found that the systematic conduct of frontal laboratory work leads to the development of 

the cognitive activity of students. 

 

Key words: chemical experiment, frontal laboratory work, knowledge, skills. 

 


